
Achoimre Fheidhmeach 
2010

Togra na mBád Fartha Beag
Creatlach an Cháis Ghnó 	 Gaeilge



2

Clár na nÁbhar

1.1	 Réamhrá	 page 3

1.2	 Aidhmeanna agus Cuspóirí Thogra na mBád Fartha Beag	 page 3

1.3	 Scóip an Togra 	 page 4

1.4	 Comhthéacs Straitéiseach agus an Staid Reatha 	 page 5

1.5	 Measúnú Riachtanais	 page 6

1.6	 Aithint Roghanna	 page 7

1.7	 Measúnú Cáilíochtúil ar Roghanna	 page 9

1.8	 Measúnú Cainníochtúil ar Roghanna	 page 11

1.9	 Príomhrioscaí	 page 12

1.10	 An Rogha is Fearr	 page 13

1.11	 Tátal	 page 14

		 Fógra Tábhachtach
	� Ullmhaíodh an tuarascáil seo d’úsáid eisiach Caledonian Maritime Assets Ltd in Albain, na Roinne 

Forbartha Réigiúnaí i dTuaisceart Éireann agus na Roinne Gnóthaí Pobail, Comhionannais agus 

Gaeltachta in Éirinn (an Cliant), de réir théarmaí ár gconartha. 

	� Is ar an gCliant amháin atá an tuarascáil seo dírithe agus ní ghlacann Grant Thornton UK LLP le 

dualgas cúraim i leith aon pháirtí eile. Ní thabhóidh Grant Thornton UK LLP aon dliteanas as aon 

ghníomh ná easnamh a thagann chun cinn de bharr aon eagraíocht eile a bheith ag brath ar an  

gcáipéis seo. 

	� Ba cheart d’aon tríú páirtí a fhaigheann an cháipéis seo a chomhairle dlí, airgeadais nó phroifisiúnta 

ábhartha eile féin a ghlacadh i ndáil le haon tionscnamh nó moladh sula mbeifí ag brath ar aon rud  

atá istigh ann. 

	� Sáróidh aon úsáid dá leithéid cóipcheart Grant Thornton UK LLP mura bhfuil  

cead scríofa ó Grant Thornton UK LLP faighte roimh ré.

	 © 2010 Grant Thornton UK LLP.  Gach ceart ar cosaint.

1.1	 Réamhrá

1.2	 Aidhmeanna agus Cuspóirí Thogra na mBád Fartha Beag

	� Staidéar uathúil é Togra na mBád Fartha Beag (TBFB) chun an bealach is fearr a aimsiú chun cabhlach 

athsholáthair bád fartha a dhearadh, a thógáil agus a sholáthar, cabhlach a mbainfí úsáid as chun 

seirbhísí fartha ríthábhachtacha a sheachadadh do phobail iargúlta amach ó chósta na hAlban agus na 

hÉireann.Tá an tacaíocht a thugtar do na pobail oileán seo ag teacht le polasaí an Aontais Eorpaigh 

(AE) agus le polasaithe na hAlban, Thuaisceart Éireann agus na hÉireann.

	� Tá an tionscadal á chur chun cinn i gcomhpháirtíocht le Caledonian Maritime Assets Ltd (CMAL) 

in Albain, an Roinn Forbartha Réigiúnaí (RFR) i dTuaisceart Éireann agus an Roinn Gnóthaí Pobail, 

Comhionannais agus Gaeltachta (RGPCG) in Éirinn (i gcomhpháirt leis na ‘Comhpháirtithe TBFB’). Tá 

an togra seo á chistiú i bpáirt ag Ciste Forbraíochta Réigiúnaí na hEorpa de chuid an Aontais Eorpaigh 

trí Chlár Tras-Teorann INTERREG IVA atá á bhainistiú ag Foras Chláir Speisialta an AE.

	� Is é mór-aidhm Thogra na mBád Fartha Beag Plean Straitéiseach a fhorbairt ag a mbeidh tionchar 

ar lucht déanta beartas maidir le soithí fartha athsholáthair a sholáthar, a éascóidh seachadadh 

seirbhísí ríthábhachtacha ar bhonn leanúnach. Tá na soithí atá in úsáid faoi láthair chun na seirbhísí a 

sheachadadh ag druidim lena sprioc-aois athsholáthair de 25 bliain nó tá an aois sin bainte amach acu 

cheana féin, agus bíodh is go bhfeidhmíonn siad go sábháilte i gcónaí, is lú seans go bhféadfar brath 

orthu sa todhchaí nó fónamh a bhaint astu.

	� Is iad príomhghnéithe an Phlean Straitéisigh seo forbairt dearaidh choitinn soithigh mar aon le cur 

chuige comhoibríoch tras-teorann maidir le báid fartha athsholáthair a sholáthar, ar féidir le gach 

réigiún é a úsáid chun infheistíocht i soithí nua a sheachadadh agus, go féideartha, feabhas ghaolmhar 

a chur ar infreastruchtúr calafoirt faoin mbliain 2015.

	 Is iad cuspóirí Thogra na mBád Fartha Beag mar sin:

	 • �Barainneachtaí scála a bhaint amach maidir le soithí 

a fháil trí chomhoibriú tras-teorann cuí;

	 • �Saineolas a roinnt faoi thaighde a dhéanamh ar 

theicneolaíochtaí soithí nua agus ar mheicníochtaí 

cistithe nuálaíocha; agus

	 • �Leas a bhaint as solúbthacht i bhfeidhmiú agus i 

gcothabháil an chabhlaigh amach anseo.

	� Scrúdaítear sa Togra seo báid fartha a dhéanann freastal ar ocht mbealach farraige, ainneoin go 

bhfuiltear ag súil go mbainfeadh na torthaí le bealaí farraige eile sna trí réigiún agus sna réigiúin níos 

leithne, agus go mbainfeadh na bealaí eile sin leas astu. Tá liosta na mbealaí thíos agus tá siad ar 

taispeáint ar an léarscáil thall:

	 • Ailt an Chorráin go dtí An Leadhb Gharbh, Árainn Mhór

	 • An Bun Beag/Machaire Rabhartaigh go Toraigh1

	 • Baile an Chaistil go Reachlainn

	 • Tarbert go Portavadie

	 • Gigha go Tayinloan

	 • Oban go Lismore

	 • Toberymory go Kilchoan

	 • Sconser go Raasay

	 1. �Is éard a bhí beartaithe ó thús imscrúdú a dhéanamh ar bhealach lastais Ailt an Chorráin go Toraigh. Aontaíodh le linn  
chéimeanna tosaigh an togra, áfach, imscrúdú a dhéanamh ar bhealach paisinéirí agus lastais Bun Beag/Machaire Rabhartaigh  
go Toraigh ina áit.

1.3	 Scóip an Togra

	� Tá polasaí na dtrí Rialtas tiomanta go láidir tacú lenár bpobail oileán iargúlta ar bhonn leanúnach. Tá 

téamaí coiteanna i gceist leis an gcur chuige chun an leibhéal seirbhíse poiblí a chuirtear ar fáil do na 

pobail seo a fheabhsú ar bhonn inbhuanaithe agus éifeachtúil ó thaobh costais de, agus chun forbairt 

eacnamaíoch a chur chun cinn sna ceantair sin. Sa chomhthéacs sin, tá sé ríthábhachtach go gcuirfí 

seirbhísí fartha iontaofa, caoithiúla agus inacmhainne ar fáil.

	� D’fhonn na seirbhísí ríthábhachtacha seo a sheachadadh, tá na hocht mbealach farraige a aithníodh 

thuas faoi réir ag Conarthaí Seirbhíse Poiblí. Ceanglaítear, de réir na socruithe seo, sna lamháltais 

oibriúcháin a bhronn rialtais Thuaisceart Éireann agus na hÉireann ar an oibreoir a soithí féin a 

sholáthar. Tá na soithí in úinéireacht CMAL in Albain, ar corparáid phoiblí í atá 100% faoi úinéireacht 

Rialtas na hAlban, agus cuirtear ar fáil d’oibreoir an bháid fartha iad ar bhonn cairtfhostú lom.

	� Níor spreag an cur chuige i leith soláthar seirbhísí fartha sna trí dhlínse trí chéile, in éineacht leis na 

srianta atá ar bhuiséid san earnáil phoiblí, an leibhéal cuí infheistíochta i soithí le blianta beaga anuas. 

Mar thoradh air seo, tá na báid fartha rolladh ann/rolladh as (“ró-ró”) atá ag soláthar na seirbhísí 

seo faoi láthair idir 23 agus 37 bliain d’aois agus tá siad ag druidim le nó imithe thar an sprioc-aois 

athsholáthair de 25 bliain.Bíonn níos mó obair chothabhála le déanamh ar na báid fartha mar gheall ar 

a n-aois agus ar an gcaoi ina bhfuil siad, agus tá cothabháil saolré á déanamh ar bhunús “glac leis agus 

deisigh”, rud nach bhfuil éifeachtach ná indéanta go fisiciúil san fhadtéarma. Ar deireadh, cuireann aois 

an chabhlaigh leis an mbaol a bhíonn le mór-theip agus le scor seirbhíse sa todhchaí ar gach bealach 

farraige ar chúiseanna sábháilteachta, reachtacha nó iontaofachta.

	� Ina theannta sin, tá ganntanas bád fartha beag ró-ró nua nó athláimhe sa mhargadh agus fágann sé sin 

go bhfuil buntáiste ag na hoibreoirí a bhfuil a leithéid de shoithí acu nuair atá tairiscintí á ndéanamh 

do chonarthaí seirbhíse fartha.Tá na trí údarás den bharúil gur ceart go gcuirfeadh úinéireacht phoiblí 

soithí atá deartha go sainiúil do bhealaí fartha iomaíocht chun cinn nuair atá tairiscintí á ndéanamh do 

chonarthaí oibriúcháin agus go gcabhródh sé chun costais fóirdheontas a ísliú.

	� Is cuid den togra freisin an t-infreastruchtúr calafoirt atá ina thaca do na seirbhísí. Tá measúnú cás ar 

chás déanta ar na háiseanna calafoirt atá ann i láthair na huaire agus tá na feabhsúcháin atá ag teastáil 

aitheanta. I gcásanna áirithe, meastar nach bhfuil an t-infreastruchtúr feiliúnach ná dóthanach agus go 

bhfuil uasghrádú ag teastáil uaidh chun freastal ar shoithí nua.

1.4	 Comhthéacs Straitéiseach agus an Staid Reatha

	� Is féidir leis na seirbhísí fartha atá ag croílár an ghnó seo naisc ríthábhachtacha a sholáthar agus ligean 

do phobail oileán rochtain a fháil ar sheirbhísí poiblí bunúsacha. Tá ról lárnach á chomhlíonadh ag na 

seirbhísí fartha ríthábhachtacha seo ó thaobh tacú le beocht eacnamaíoch agus shóisialta na bpobal 

iargúlta oileán agus tuaithe a ndéanann siad freastal orthu.

	� Tá an t-éileamh a bheidh ann do na seirbhísí sa todhchaí cinntithe ag Comhpháirtithe TBFB trí 

chleachtas tuartha a rinne MVA Consultancy (MVA). Tugann siad réamhaisnéis ar an éileamh a bheidh 

ann sa todhchaí ó phaisinéirí, feithiclí agus lastas i gcás gach ceann de na hocht mbealach farraige a 

bhfuiltear á mbreithniú laistigh de scóip an cháis ghnó seo chun an cás d’infheistíocht a dhéanamh. I 

bhfianaise na hoibre atá déanta ag MVA, táthar ag glacadh leis go méadóidh an t-éileamh ar sheirbhísí 

fartha ríthábhachtacha ag ráta idir 1-3.5% in aghaidh na bliana. Is ar an mbunús seo, agus i bhfianaise 

aois na mbád fartha atá in úsáid i láthair na huaire, atá Comhpháirtithe TBFB ag forbairt straitéise 

chun soithí athsholáthair a fháil.

	� Agus iad ag cur leis an obair ar éileamh a rinne MVA, rinneadh Deltamarin Ltd a choimisiúnú chun 

dearaí soithigh coincheapa a fhorbairt bunaithe ar Ráiteas Riachtanais a chuir na Comhpháirtithe 

TBFB ar fáil (agus iad ag tarraingt ar an tuar éilimh a bhí déanta ag MVA), ar choinníollacha mara 

agus calafoirt na mbealaí atá i gceist agus ar na rialacháin idirnáisiúnta agus AE is deireanaí maidir 

le dearadh soithí. Ainneoin gur aithníodh go raibh níos mó ná méid soithigh amháin ag teastáil, cuid 

lárnach d’obair Deltamarin é imscrúdú a dhéanamh ar na gnéithe i gcoitinne atá ag na soithí, idir 

fhoirm an chabhlaigh agus feisteas trealaimh. Mar thoradh ar an sruth oibre seo, táirgeadh ceithre 

dhearadh soithí coincheapa mar seo:

1.5	 Measúnú Riachtanais

Dearadh 
Soithigh

Cineál B

Cineál C
(malairt leagain 
de B)

Cineál D
(Paisinéirí 
amháin)

Cineál E
(malairt leagain 
de B)

Líon Áiteanna do 
Chairr

23

12

Ní bhaineann sé le 
hábhar

6

Líon Áiteanna do 
Phaisinéirí

150

96

100

150

Bealaí farraige

Bealaí laistigh d’Albain (ach amháin Oban go 
Lismore)

Ailt an Chorráin go dtí An Leadhb Gharbh,  
Árainn Mhór agus Oban go Lismore

Machaire Rabhartaigh go Toraigh

Baile an Chaistil go Reachlainn

1.5	 Measúnú Riachtanais (ar lean)
	� Ag an am céanna, rinne Comhpháirtithe TBFB 

athbhreithniú ar an infreastruchtúr calafoirt atá ann faoi 

láthair chun measúnú a dhéanamh ar a staid reatha, agus 

chun riachtanais na soithí athsholáthair a mheas. Rinne 

Halcrow an t-athbhreithniú teicniúil seo agus d’fhorbair 

siad pleananna d’athruithe agus feabhsúcháin chuí ar na 

calafoirt a thacóidh le tabhairt isteach na mbád fartha 

nua. Tharraing an obair seo aird ar an ngá infheistíocht 

mheasta de £7.5m a dhéanamh sna hocht mbealach 

farraige.

	� Tar éis dóibh dearbhú gur ghá infheistíocht a dhéanamh i mbáid fartha athsholáthair agus in 

infreastruchtúr calafoirt a dhearbhú, bhí ar Chomhpháirtithe TBFB straitéis soláthair a fhorbairt chun 

na sócmhainní seo a sheachadadh chun teacht le cuspóirí an Togra. Éilíonn sé seo go n-aithneofaí an 

cur chuige a thugann an luach is fearr ar airgead do gach páirtí trí leas a bhaint as tairbhe inseachadta 

an chuir chuige comhoibríoch agus trí na barainneachtaí scála ar féidir iad a bhaint amach trí chomh-

sholáthar a uasmhéadú. Ní mór aghaidh a thabhairt ar dhá bhuncheist:

	 i) Cé is fearr atá in ann na sócmhainní a fháil?

	 ii) Cén chaoi ar cheart an t-idirbheart a struchtúrú?

	� D’fhonn an réiteach is fearr a aithint, d’fhorbair foireann an TBFB maitrís roghanna a fhreagraíonn do 

na ceisteanna “cé” agus “cén chaoi”. Tháinig gearrliosta roghanna féideartha chun cinn ón maitrís seo 

mar seo a leanas:

1.6	 Aithint Roghanna

Rogha

1

2a

2b

Teideal

Status Quo 

Soláthar ar Leithligh - 
Gnáthchistiú

Soláthar ar Leithligh -  
CMAL ina CLP

Cur Síos

Ní dhéanfar soithí a athsholáthar. Soithí le soláthar ag an 
oibreoir i dTÉ agus in Éirinn. Soithí le soláthar ag CMAL in 
Albain.

Soláthrófar soithí a bheidh le hathsholáthar agus beidh siad 
ar úinéireacht ag gach Comhpháirtí TBFB ina n-aonair. Is é 
atá i gceist le Rogha 2b go bhféadfadh go mbeadh CMAL ina 
Chuideachta Leasa Phoiblí (CLP) 

4a

4b (i)

Príomhúdarás - Gnáthchistiú

Príomhúdarás - CMAL ina CLP, a 
mbeidh de shainchúram aige soithí 
a bheith ar úinéireacht aige agus 
iad a léasú le Rialtais eile

Is go comhpháirteach a sholáthrófar soithí a bheidh le 
hathsholáthar, ach beidh siad ar úinéireacht ag Comhpháirtithe 
TBFB ina n-aonair. Beidh na céimeanna tairisceana agus  
tógála á mbainistiú ag Príomhúdarás (CMAL) a bhfuil an 
saineolas cuí ar an margadh aige. Cuirfear Comhaontú 
Comhpháirtíochta i bhfeidhm chun na socruithe conarthacha  
a bheidh idir Chomhpháirtithe TBFB a bhainistiú. Cisteoidh  
gach Comhpháirtí TBFB na soithí ar an ngnáthshlí.

Ceapfar CMAL chun soithí a fháil agus a bhainistiú thar ceann 
na dtrí Chomhpháirtí TBFB agus chun iad a chur ar fáil le 
haghaidh a n-úsáide i ngach dlínse trí chairtfhostú lom. Faoin 
rogha sin, gheobhaidh CMAL, a mbeidh struchtúr CLP air, 
na soithí ar léas ó chuideachta phríobháideach léasúcháin.  
Cuirfear Comhaontú Comhpháirtíochta i bhfeidhm chun 
na socruithe conarthacha atá idir Chomhpháirtithe TBFB a 
bhainistiú.

1.6	 Aithint Roghanna (ar lean)

Rogha Teideal Cur Síos

3a

3b

3c

Soláthar comhpháirteach, conarthaí 
ar leithligh - Gnáthchistiú

Soláthar Comhpháirteach, conarthaí 
ar leithligh - Úinéireacht Shealadach

Soláthar Comhpháirteach, 
conarthaí ar leithligh - Léas 
Oibriúcháin

Soláthrófar soithí a bheidh le hathsholáthar go comhpháirteach 
ach beidh siad ar úinéireacht ag gach Comhpháirtí TBFB ina 
n-aonair. D’fhéadfaí go n-éascófaí an soláthar comhpháirteach 
ach an saineolas a roinnt le chéile. Féadfar na soithí a chistiú 
ar an ngnáthshlí, nó iad a sholáthar faoi léas oibriúcháin nó 
faoin dá mhodh sin araon (samhail na húinéireachta sealadaí)

4b (ii)

Príomhúdarás - CMAL ina CLP, 
nach mbeidh de shainchúram aige 
soithí a bheith ar úinéireacht aige 
agus iad a léasú le Rialtais eile  
(i.e. an tionchar céanna agus a 
bheidh faoi Rogha 4a do TÉ agus 
d’Éirinn)

Ceapfar CMAL, ina CLP, chun soithí a fháil thar ceann na 
dtrí Chomhpháirtí TBFB, ach ní bheidh sé freagrach ach as 
bainistiú leanúnach na soithí in Albain amháin. Cisteofar na 
soithí do TÉ agus d’Éirinn ar an ngnáthshlí agus beidh siad 
ar úinéireacht ag na Rialtais. Gheobhaidh CMAL na soithí 
d’Albain ar léas ó chuideachta phríobháideach léasúcháin. 
Cuirfear Comhaontú Comhpháirtíochta i bhfeidhm chun na 
socruithe conarthacha a bheidh idir Chomhpháirtithe TBFB  
a bhainistiú.

	� Breithníodh na roghanna freisin a bhain le Comhpháirtíocht Phríobháideach Phoiblí (PPP) agus 

Comhfhiontar (JV) ach níor cuireadh ar an ngearrliosta iad. Ní réitíonn an rogha a bhaineann le PPP 

leis an leithdháileadh riachtanach riosca agus le tréimhse na gconarthaí oibriúcháin do sheirbhísí 

fartha ar chúinsí straitéiseacha ná oibriúcháin. Tá ualach mór riaracháin ag baint le rogha na 

cuideachta JV agus tá costais bhreise dá bharr sin lena cur ar bun. Dáiríre, dhéanfadh sí aithris ar ról 

CMAL in Albain, agus ní léir go mbainfear aon bhuntáiste as an rogha sin nach féidir a bhaint amach 

trí roghanna eile an ghearrliosta. 

1.6	 Aithint Roghanna (ar lean)
	� Ba i gcomhar le saineolaithe na hearnála, lena n-áiríodh sainbhróicéirí long agus cisteoirí muirí, a 

rinneadh scrúdú arbh fhéidir soithí athláimhe a sholáthar do cheann amháin de na bealaí farraige nó 

níos mó ná é sin. Deimhníodh sa scrúdú sin go bhfuil an margadh athláimhe le haghaidh báid fartha 

rolladh ann/rolladh as (ró-ró) atá oiriúnach do thurais farraige den chineál seo an-teoranta agus 

neamhleachtach. Mar gheall ar shrianta cobhsaíochta a d’fhéadfaí a chur i bhfeidhm faoi Chomhaontú 

Stócólm de dheasca aimsir gharbh na farraige, cuirtear srian leis an gcineál soithigh a d’fhéadfaí a 

úsáid chun na seirbhísí sin a sholáthar, agus an uair fhánach a thagann soitheach den chineál sin ar 

an margadh athláimhe, is iondúil go mbíonn an soitheach ag deireadh a shaolré fónta cheana nó ag 

teannadh leis sin agus, de réir nósanna imeachta soláthair na hearnála poiblí, is deacair feidhmiú go 

tapa mar is gá chun soitheach a cheannach. 

	� Is iad Tuaisceart Éireann agus Éire amháin atáthar a chur san áireamh sa rogha Status Quo gur féidir 

le hoibreoirí soithí ró-ró a chur ar fáil. Is é an fáth atá leis sin go gcuirtear an iomaíocht faoi chois 

nuair a chuireann oibreoirí soithí ar fáil agus go gcuirtear bac ar oibreoirí nua teacht isteach sa 

mhargadh mar nach bhfuil a oiread sin de shoithí farraige ar fáil mar atá luaite thuas. Ó tharla go 

bhfuil neamhréir idir fad lamháltais (timpeall 6 bliana) agus saolré sócmhainne (timpeall 25 bliain), 

is amhlaidh a bhíonn drogall ar oibreoirí ionchasacha soithí nua a sholáthar mar a chonacthas le linn 

bearta tairisceana a rinneadh roimhe seo i dTuaisceart Éireann agus in Éirinn. In Albain, cuireadh 

CMAL ar bun chun na soithí a chur ar fáil le húsáid 

ar bhealaí báid fartha na hAlban agus glactar leis 

mar sin go leanfar leis an ról sin.

	� Bhí roghanna an ghearrliosta atá sa tábla thuas 

faoi réir measúnú mionsonraithe cainníochtúil agus 

cáilíochtúil mar a leanas.

	� Rinneadh costas agus sochair neamhairgeadaíochta na roghanna a mheasúnú trí chion tairbhe gach 

rogha a bhreithniú a thugtar do chuspóirí an Togra a bhaineann le modh iompair agus luach ar airgead, 

mar atá tugtha thíos. 

1.7	 Measúnú Cáilíochtúil ar Roghanna

Cuspóirí Modh Iompair

• Timpeallacht
• Sábháilteacht
• Geilleagar
• Imeascadh
• Inrochtaineacht agus Cuimsiú Sóisialta

Cuspóirí Luach ar Airgead

• Comhpháirtíocht
• Inacmhainneacht
• Iomaíocht
• Rialúchán
• Inmharthanacht
• Indéantacht

	� Is é seo a leanas an rangú foriomlán ar na roghanna i dtaobh na gcuspóirí a bhaineann le modh 

iompair agus luach ar airgead mar seo a leanas:

	� Sa rogha Status Quo, ní bhainfear na cuspóirí a bhaineann le modh iompair amach mar atá tuairiscithe 

thuas mar nach gcuirtear athsholáthar soithí san áireamh agus nach bhfuil an rogha sin inmharthana ná 

inbhuanaithe mar sin i gcaitheamh na tréimhse meastóireachta 25 bliain. Is é a bheidh i gceist le gach 

ceann de na roghanna “onnghníomhacha” go n-athsholáthrófar soithí trí mhodhanna éagsúla soláthair 

agus cistiúcháin agus is amhlaidh mar sin a bhainfear na cuspóirí a bhaineann le modh iompair amach. 

	� Is amhlaidh a thugann roghanna an “Phríomhúdaráis” in 4a agus 4b(i) an cion tairbhe is mó do na 

cuspóirí a bhaineann le luach ar airgead. Is suntasach na sochair atá iontu i dtéarmaí na nithe seo a 

leanas:

	 • �Comhpháirtíocht - Beidh cur chuige iomlán comhoibríoch maidir le soithí a sholáthar do sheirbhísí 

fartha bunriachtanacha trí eolas, scileanna agus taithí a roinnt le chéile ar fud na dtrí dhlínse chun 

luach níos fearr ar airgead a chur ar fáil a bhaineann le soithí a sholáthar, a thógáil, a fheidhmiú agus 

a gcuid sócmhainní a bhainistiú;

	 • �Iomaíocht - Meallfar iomaíocht láidir do bhealaí farraige nuair a dhéanfar iad a atairiscint tríd an 

mbac a bheidh ar oibreoirí nua teacht isteach ar an margadh a laghdú a oiread agus is féidir trí na 

soithí a chur ar fáil do na hoibreoirí a úsáidfidh siad chun an tseirbhís nua a oibriú;

1.7	 Measúnú Cáilíochtúil ar Roghanna (ar lean)

Rogha

1 - Status quo

2a - Soláthar ar leithligh, gnáthchistiú

2b - Soláthar ar leithligh, CMAL ina CLP

3a - Soláthar ar leithligh, conarthaí ar leithligh, gnáthchistiú

3b - Soláthar ar leithligh, conarthaí ar leithligh, úinéireacht shealadach

3c - Soláthar ar leithligh, conarthaí ar leithligh, léas oibriúcháin

4a - Príomhúdarás, gnáthchistiú

4b(i) - �Príomhúdarás, CMAL ina CLP (in ann soithí a léasú le TÉ agus le 
hÉirinn)

4b(ii) - �Príomhúdarás, CMAL ina CLP (gan a bheith in ann soithí a léasú le 
TÉ agus le hÉirinn)

Cuspóirí Modh Iompair

9

1

1

1

1

1

1

1

1

Cuspóirí Luach 
ar Airgead 

5

8

9

4

5

3

2

1

7

	� • �Rialúchán - Coinneoidh an Rialtas leibhéal cuí rialúcháin ar cháilíocht na soithí agus ar 

infhaighteacht na soithí sin a úsáidfear chun seirbhísí ar na bealaí farraige sin a fheidhmiú chun a 

chinntiú go gcloífear le caighdeáin chuí seirbhís fartha; agus

	 • �Inmharthanacht - Cuirfear struchtúr inmharthana conartha agus eagrúcháin i bhfeidhm chun soithí a 

sholáthar agus chun seirbhísí fartha bunriachtanacha a sholáthar.  

	� Cuirfidh Rogha 4b(i) sochair mhóra inacmhainneachta ar fáil freisin chun na nithe seo a leanas a 

laghdú a oiread agus is féidir - an costas caipitil i ngach réigiún, an tionchar ar chaipiteal gach réigiúin 

agus na buiséid acmhainní/reatha do sheirbhísí fartha in aon bhliain amháin. Níl sé cinnte an féidir an 

rogha seo a bhaint amach, áfach, mar go bhfuil sí ag brath ar CMAL a bheith ina CLP agus a chinntiú 

go mbeidh buiséadú lasmuigh den chlár comhardaithe ar fáil don Rialtas. 

	� Os a choinne sin, is cinnte gur féidir Rogha 4a a bhaint amach (ní bheidh gá le haon athrú ar 

struchtúir eagrúcháin), ach níl sí chomh hinacmhainne mar go mbeidh cistiú caipitil soithí ar an 

ngnáthshlí i gceist.

	� Tríd is tríd, is léir ón measúnú cáilíochtúil, i dtéarmaí cáilíochtúla amháin, gurb í Rogha 4b(i) is fearr 

agus is iad Roghanna 4a, 3c is fearr ina dhiaidh sin agus ansin 3a. 

	� Le go ndéanfar costais roghanna an ghearrliosta ar feadh iomlán a saolré a mheasúnú thar thréimhse 

25 bliain, baineadh leas as samhail, le cois an tsrutha réamhfhaisnéise ioncaim, chun na costais 

réamh-mheasta chaipitil, chothabhála agus oibriúcháin a chur ar fáil. Ar mhaithe le comparáid idir na 

roghanna a dhéanamh níos fusa, rinneadh lascaine ar an sreabhadh airgid sin go Glanluach Láithreach 

(NPV) agus leas á bhaint as ráta fíorlascaine de 3.5%.

	� Tá Glanluachanna Láithreacha (NPV) na roghanna “onnghníomhacha”, agus an t-athraitheas ar rogha 

“onnghníomhach” an chostais is ísle leagtha amach sa tábla thíos. Cuirtear NPV barúlach le haghaidh 

na rogha Status Quo ar fáil sa tábla freisin ar mhaithe le comparáid a dhéanamh chun costais reatha 

soláthar seirbhísí a léiriú. Tá sé tábhachtach a thabhairt faoi deara sa chomhthéacs seo nach bhfuil i 

gceist sa rogha Status Quo na soithí atá ann faoi láthair a athsholáthar (soithí atá ag teannadh le nó ag 

dul thar an sprioc-aois athsholáthair atá acu nó 25 bliain) agus níl sí inmharthana ná inbhuanaithe mar 

sin thar an tréimhse mheastóireachta 25 bliain. 

1.7	 Measúnú Cáilíochtúil ar Roghanna (ar lean)

1.8	 Measúnú Cainníochtúil ar Roghanna

Rogha

2a

2b

3a

Cur Síos ar an Rogha

Soláthar ar leithligh, gnáthchistiú

Soláthar ar leithligh, CMAL ina CLP

Soláthar comhpháirteach, conarthaí ar 
leithligh, gnáthchistiú

NPV (£m)

99.5

104.9

97.3

Athraitheacha 
(£m)

2.3

7.6

Ní bhaineann 
sé le hábhar

Athraitheas 
%

2%

8%

Ní bhaineann 
sé le hábhar

Rangú

3

8

1



12

	� Mar a fheictear sa tábla thuas, tairgeann Roghanna 4a agus 3a na roghanna ‘onnghníomhacha’ 

is lú costas le glanchostas láithreach de £97.3 milliún. Glactar leis sna roghanna seo go mbeidh 

gnáthchistiú soithí nua i bhfeidhm. Ar an taobh eile den speictream, is í Rogha 2b an rogha is  

costasaí le glanchostas reatha de £104.9 milliún. Ní thairgeann an rogha seo na sochair airgeadais 

a bhaineann le comhsholáthar agus, le CMAL mar CLP, tugann sé na costais mhaoinithe is airde do 

shoithí nua in Albain.

	� Tuartar roinnt de na roghanna ar an ngearrliosta ar bhoinn tuisceana bhunúsacha áirithe i dtaca 

lena struchtúr agus lena mbealach soláthair. Tá na boinn tuisceana seo lasmuigh de rialúchán 

Chomhpháirtithe TBFB agus bíonn tionchar acu ar inmhianaitheacht na roghanna faoi chaibidil 

agus ar a gcumas spriocanna a bhaint amach. Leagadh béim ar na boinn tuisceana mar thosca riosca 

seachtracha sa Chás Gnó agus tá achoimre ar na príomhthosca tugtha thíos.

	 • �Déileáil le léasanna oibriúcháin sa todhchaí ó thaobh cuntasaíochta de - tá an Bord um Chaighdeáin 

Idirnáisiúnta Chuntasaíochta ag breithniú an chaoi ina bhfuiltear ag déileáil le léasanna oibriúcháin 

ó thaobh na cuntasaíochta de agus má ghlactar leis go gcuirfear na moltaí a leagadh amach ina 

nDréacht Neamhchosanta (Meán Fómhair 2010) i bhfeidhm, cuirfear deireadh le coincheap léas 

oibiriúcháin lasmuigh den chlár comhardaithe ón mbliain 2013 ar aghaidh. Sna cúinsí sin, cé go 

mbeidh léasú go fóill ina rogha chistiúcháin, caillfidh Roghanna 3b agus 3c an buntáiste a bhaineann 

le héifeachtúlacht chánach agus buiséadú lasmuigh den chlár comhardaithe don rialtas. 

1.8	 Measúnú Cainníochtúil ar Roghanna (ar lean)

1.9	 Príomhrioscaí

4a

4b (i)

4b (ii)

1

Príomhúdarás, gnáthchistiú

Príomhúdarás, CMAL - CLP (ábalta gníomhú 
do TÉ & d’Éirinn)

Príomhúdarás, CMAL - CLP (gan a bheith 
ábalta gníomhú do TÉ & d’Éirinn)

(Ar mhaithe le comparáid amháin)

97.3

104.9

102.6

71.8

Ní bhaineann 
sé le hábhar

7.6

5.3

-

Ní bhaineann 
sé le hábhar

8%

5%

-

1

7

5

-

3c
Soláthar comhpháirteach, conarthaí ar 
leithligh, léas oibriúcháin

102.5 5.3 5% 4

3b
Soláthar comhpháirteach, conarthaí ar 
leithligh, úinéireacht shealadach

102.9 5.6 6% 6

Rogha Cur Síos ar an Rogha NPV (£m)
Athraitheacha 
(£m)

Athraitheas 
%

Rangú

	 • �Stádas CMAL mar CLP sa todhchaí - Tá Roghanna 4b(i), 4b(ii) agus 2b bunaithe ar an mbonn 

tuisceana go gcinnfidh Rialtas na hAlban gur Cuideachta Leasa Poiblí a bheidh i CMAL amach 

anseo. Ina theannta sin, glactar leis sna roghanna go bhfaighidh an t-eintiteas nua CLP rangú 

lasmuigh den chlár comhardaithe agus go bhfuil sé de chumas air cistí a fháil ó mhargadh fiachais 

na hearnála príobháidí chun infheistíocht a dhéanamh i mbáid fartha agus i mbonneagar cuanta. 

Tá athbhreithniú á dhéanamh faoi láthair ar stádas CMAL sa todhchaí mar chuid de shreabhadh 

oibre comhthreomhar lasmuigh de théarmaí tagartha an TBFB agus táthar ag dréim le cinneadh ar 

an gceist seo i bhfómhar 2010. Dá ndéanfaí CLP de CMAL, chuirfí Rogha 2b in áit Rogha 2a agus 

Rogha 4b(i) nó 4b(ii) in áit 4a in am is i dtráth.

	 • �Beartas Rialtas na hAlban i dtaca le ról CMAL - má dhéantar CLP de CMAL, beidh ar Rialtas na 

hAlban téarmaí tagartha CMAL a bhreithniú, lena n-áirítear an bhfuil a chuid gníomhaíochtaí 

teoranta d’oibriúcháin agus do shoithí na hAlban, nó an mbeidh cead aige gníomhú do mhargadh 

níos leithne, mar shampla é ag soláthar soithí agus na soithí sin a bheith ar “úinéireacht” aige a 

léasaítear le dlínsí eile. Glacann Rogha 4b(i) leis gur féidir leis an CLP feidhmiú mar ghníomhaire 

soláthair agus bainisteoir sócmhainní fadtéarmacha do gach ceann de na trí dhlínsí in TBFB ach 

glacann Rogha 4b(ii) leis go bhfuil ról an CLP teoranta d’oibriúcháin agus do shoithí na hAlban.

	 Ar na cúiseanna sin, níl sé cinnte ar féidir Roghanna 3b, 3c, 4b(i), 4b(ii) agus 2b a bhaint amach.

	� Ní mór don rogha is fearr an mheastóireacht ar an rogha airgeadais agus ar an rogha nach rogha 

airgeadais í a chomhardú, agus aird mar is cuí a thabhairt ar a mhéad a chuirfear gach rogha i gcrích 

nuair a chuirtear na príomhrioscaí thuasluaite san áireamh.

	� Go hachomair, baineann an Cás Gnó de thátal as gurb í Rogha 4a an rogha is fearr. Is í seo an rogha 

‘onnghníomhach’ is lú costas (i dtéarmaí glanluacha láithrigh) agus tá sí á rangú sa dara háit maidir 

leis an gcion tairbhe a thugann sí (i dtéarmaí neamhairgeadais) do chuspóirí an tionscadail.

	� Mar a cuireadh síos air san Achoimre Fheidhmeach seo, cuireann Rogha 4a sochair shuntasacha ar fáil, 

lena n-áirítear: 

	 • �cur chuige atá go hiomlán comhoibríoch i ndáil le soithí nua a sholáthar do sheirbhísí fartha 

ríthábhachtacha, le CMAL ag gníomhú mar an bpríomhghníomhaire soláthair thar ceann na dtrí 

dhlínse agus Togra na mBád Fartha Beag ag comhroinnt eolais, scileanna agus taithí le chéile. Beidh 

ar chomhpháirtithe luach ar airgead níos fearr a chur ar fáil i soláthar, tógáil agus oibriú soithí agus 

i mbainistíocht sócmhainní. Áirítear leis seo comhoibriú féideartha le linn na céime oibriúcháin 

i soláthar soithí faoisimh, cothabháil agus seirbhísiú soithí, bainistíocht páirteanna breise agus 

traenáil criúnna;

1.9	 Príomhrioscaí (ar lean)

1.10	 An Rogha is Fearr



14

	 • �comórtas láidir a mhealladh do bhealaí farraige nuair atá atairiscint curtha isteach i ndáil leo trí na 

baic ar rochtain margaidh oibriúcháin nua i dTuaisceart Éireann agus in Éirinn a laghdú trí na soithí a 

chur ar fáil d’oibreoirí a úsáidfear chun an tseirbhís a oibriú;

	 • �leibhéal cuí rialúcháin á choinneáil ag an Rialtas ar cháilíocht agus infhaighteacht soithí a úsáidfear 

chun na bealaí farraige i ngach dlínse a chur i bhfeidhm lena chinntiú go gcothófar caighdeáin 

oiriúnacha seirbhísí fartha; agus

	 • �struchtúr inmharthana eagraíochtúil agus conartha le haghaidh soláthar soithí agus seachadadh 

seirbhísí ríthábhachtacha fartha.

	� Is rogha í Rogha 4a atá furasta a bhaint amach mar nach bhfuil gá le haon athrú ar struchtúir 

eagraíochtúla agus mar nach bhfuil sé faoi réir na rioscaí agus na n-éiginnteachtaí a bhaineann 

le léasanna oibriúcháin nó le struchtúir CLP a bhfuil cur síos orthu thuas. Thabharfadh CMAL, 

agus é faoi rialú ag comhaontú comhpháirtithe, faoin bpróiseas tairisceana chun na báid fartha 

faoisimh a sholáthar agus choinneodh na trí rialtas róil mhaoirseachta, mar atá comhairliúchán 

agus athbhreithniú. Tá sé beartaithe go ndéanfadh CMAL conradh aonair le déantóir soithí agus go 

ndéanfadh sé maoirseacht ar sheachadadh na soithí. Ligeann seo do na páirtithe go léir tairbhe a 

bhaint as a saineolas ar bhainistíocht sócmhainní agus ar sholáthar, chomh maith le rochtain a fháil ar 

na barainneachtaí scála atá ceangailte leis an soláthar cuachta.

	� Chuirfí conarthaí i bhfeidhm ceann ar cheann le Rialtas Thuaisceart Éireann agus Rialtas na hÉireann, 

sa dóigh is go gcoinneodh gach dlínse na rioscaí agus na freagrachtaí a bhaineann lena soithí féin. Ar 

sheachadadh na soithí, bheadh na báid fartha ar úinéireacht ag na Rialtais faoi seach agus ag CMAL. 

Glactar leis go leanfaidh socrúcháin chistithe gnáthmhodh cistithe caipitil do Thuaisceart Éireann agus 

d’Éirinn agus úsáid á baint ag Albain as an tsaoráid iasachta vótáilte atá ann faoi láthair.

	� Is é an príomhriosca a bhaineann le seachadadh Rogha 4a infhaighteacht cistithe caipitil le hinfheistiú 

i soithí athsholáthair. D’fhéadfaí an riosca sin a laghdú dá mb’fhéidir cistiú caipitil a fháil ó Chláir 

an AE, mar shampla an Clár Trasteorann INTERREG IVA chun soláthar comhoibríoch soithí nua a 

chómhaoiniú do sheirbhísí fartha ríthábhachtacha sna trí dhlínse.

1.10	 An Rogha is Fearr (ar lean)

	� Is é príomhchuspóir Thogra na mBád Fartha Beag tionchar a bheith aige ar lucht déanta beartas in 

Albain, i dTuaisceart Éireann agus in Éirinn trí léiriú a thabhairt ar na buntáistí a bhaineann le forbairt 

dearaidh choitinn soithigh mar aon le cur chuige comhoibríoch trasteorann i dtaobh báid fartha 

athsholáthair a sholáthar chun freastal ar phobail oileán iargúlta amach ó chósta na hAlban agus ó 

chósta na hÉireann. 

	� Tá na báid fartha ró-ró atá ag soláthar na seirbhísí ríthábhachtacha seo faoi láthair ag druidim lena 

sprioc-aois athsholáthair de 25 bliain nó tá an aois sin bainte amach acu cheana féin, agus méadaíonn 

aois na soithí an riosca go mbeidh mór-theip ann agus go scorfar seirbhísí sa todhchaí ar gach bealach 

farraige ar chúiseanna sábháilteachta, reachtacha nó iontaofachta.

1.11	 Tátal

	�� Déanann breithniú sa chás gnó ar raon roghanna soláthair agus cistithe chun na soithí seo a 

athsholáthar agus is iad seo a leanas na conclúidí:

	 • �is dócha go mbeadh coigiltí caipitil suntasacha ann mar gheall ar chur chuige comhoibríoch do 

dhearadh, soláthar agus tógáil soithigh - d’fhéadfadh gur ionann sin agus thart ar 15% de chostas 

caipitil na soithí;

	 • �ba cheart do CMAL gníomhú mar phríomhúdarás soláthair thar ceann na dtrí dhlínse, chun 

éascaíocht a dhéanamh do chomhroinnt eolais, scileanna agus taithí Chomhpháirtithe TBFB le 

chéile, rud a d’fhágfadh go bhfaighfí luach níos fearr ar airgead i rith na gcéimeanna soláthair, tógála 

agus feidhmiúcháin;

	 • �is dócha gur réiteach cistithe caipitil ar an ngnáthslí an bealach is ísle costas, is inmharthana, is 

inbhuanaithe agus is inseachadta chun infheistíocht i soithí nua a aimsiú, nuair a chuirtear san 

áireamh a mhí-oiriúnaí is atá conarthaí PPP/PFI sa mhargadh seo agus na hathruithe idirnáisiúnta atá 

molta don chaoi a mbeidh cuntasaíocht á déanamh ar léasanna oibriúcháin;

	 • �is é soláthar bád fartha nua an t-aon bhealach slán chun soithí athsholáthair a sheachadadh do na 

seirbhísí bunriachtanacha seo. Tá an margadh athláimhe do bháid fartha ró-ró atá in ann turais 

farraige mar seo a dhéanamh an-teoranta agus ní bhíonn ceann ar fáil ach go hannamh, agus is 

iondúil go mbíonn sé ag druidim i dtreo dheireadh a shaolré fónta agus ní éascaíonn soláthar 

earnála poiblí an freagra tapa a bhíonn ag teastáil chun an soitheach a cheannach. Is é an toradh a 

bhíonn ar an rogha eile, is é sin éileamh ar oibreoirí soithí ró-ró a chur ar fáil, ná go gcuirtear srian 

ar an iomaíocht agus go gcruthaítear bacainn ar oibreoirí nua a d’fhéadfadh a bheith ag iarraidh 

an margadh a iontráil mar go mbíonn fáil níos lú ar shoithí farraige feiliúnacha agus mar go bhfuil 

an coibhneas idir fad an lamháltais (thart ar 6 bliana) agus saol na sócmhainne (thart ar 25 bliain) 

díréireach. 

	 • �dá gcuirfí soithí ar fáil d’oibreoirí le haghaidh a n-úsáide, ba cheart go mbeadh sé ina údar 

d’iomaíocht níos géire do bhealaí nuair a chuirtear amach ar tairiscint arís iad, agus ba cheart go 

ligfeadh sé don Rialtas leibhéal cuí rialúcháin a choinneáil ar chaighdeán agus ar infhaighteacht 

soithí atá in úsáid chun na bealaí a oibriú agus chun a chinntiú go gcoinnítear caighdeáin chuí 

seirbhíse fartha; agus

	 • �ba cheart do Chomhpháirtithe SPF iarratais a dhéanamh do Chláir AE cosúil leis an gClár Tras-

Teorann INTERREG IVA chun cómhaoiniú a iarraidh do sholáthar comhoibríoch soithí nua do 

sheirbhísí fartha ríthábhachtacha sna trí dhlínse atá san áireamh sa Togra.

1.11	 Tátal (ar lean)




